
الكاتب طاهر المعتز باالله يناقش العلاقة بين الرياضة والسياسة.. ويكشف رأيه عن حسام
حسن

حسام حسن
مدير فني

رياضة  ·  الشمس  ·  2026-07-14

اتفرجت على فيديو كنت بتقول فيه رايك عن كابتن حسام حسن وهو يحمل علم فلسطين >> صحيح >> فهل
شايف ان الرياضه ليها علاقه بالسياسه؟ >> طبعا هي السياسه موجوده في كل شيء واحنا الثلاث سنين اللي

فاتوا الغشاوه كده اتشالت من على عينينا وفهمنا وشفنا ازاي المؤسسات الدوليه التي تروج دائما لقيم العدل
والمساواه في الحقيقه القيم دي بتطبق

على الغيره ما بتطبقش علينا احنا فانا لما كابتن حسام يرفع علامه لا للتعصب فيبقى الرد انه ياخد كارت اصفر
وكانه بيعاقب على الشكوى >> ده بالنسبه لي ملخص ما حدث في غزه الثلاث سن الثلاث سنين اللي فاتوا

هو ده بالظبط ما بقولش ان ده السبب الوحيد للخساره وما بقولش ان هي دي الشماعه لا لازم نتعلم ولازم
نتحسن

ولازم نستفيد من اللي حصل بس في نفس الوقت ما ينفعش ننكر ان في درجه من درجات الانحيا ز العالم ده
في قوى بتحكمه >> والقوى دي اللي بتضع القوانين وهي اللي بتنفذ القوانين وبالتالي القوانين احنا لحظه

باي نوع من انواع المساواه امامها من اول محكمه العدل الدوليه لحد الاتحاد الدولي لقره القدم >> ده مش
معناه ان هم

اشرار بس معناه ان القانون الميزان بتاعه مش بيوزن ا بمقاس واحد هنا وهنا >> وقلت انك عارف مين اللي اد
العلم >> نعم ده كان زميلي في الجامعه هو كان ساعتها بيدرس البكالريوس وهناك في امريكا العقود بيتم

طرحها او بيتم التعاقد مع الموظف مع حديث التخرج قبل ما بيتخرج يعني ممكن يبقى عارف قبل سنه من
تخرجه هو

رايح فين فهو قبل ما يتخرج من الجامعه كان عارف وكان ماضي عقد مع شركه مايكروسوفت واول لما لقوا ان
شركه مايكروسوفت زي اغلب شركات التكنولوجيا الامريكيه مع بدايه الاباده في غزه بداوا ياخدوا موقف

مساند لاسرائيل وبداوا يحاولوا ان هم يقللوا الاصوات الداعمه لفلسطين وبدا كمان يظهر قد ايه مايكروسوفت
البنيه التحتيه التكنولوجيه السيرفرات اللي بيوفروها لاسرائيل دي اللي

اسرائيل بتحط عليها برامج الذكاء الصناعي اللي بيستخدموها في القتل ليس فقط مثلا في الخير او في
الصحه او ما الى ذلك >> فهو كان من اول الناس اللي اعترضوا وبالتالي كان من او الناس اللي اترفدوا >>

فيوم المباراه هو كان شايل علم وبعد طبعا النصر الجميل ندهه على كابتن حسام هو واصحابه اللي معاه
واداله العالم فكابتن حسام

ما تجاهلش النداء وما اتكسفش وماتردتش لحظه ودي برده حاجه الحقيقه انا ممتن ليها جدا لكابتن حسام وناس
كتيره جدا ما تعرفش ان القضيه الفلسطينيه كابتن حسام مهموم بيها من زمان يعني ما انساش ابدا من 25

سنه >> لما طلع في برنامج منسى يربح المليون واتسال هتعمل ايه باللي هتكسبه الجزء لمرضى سرطان
الاطفال في مصر وجزء جزء الاطفال

فلسطين وجزء الاطفال افغانستان ويوم ما جه سنه 2002 المنتخب الفلسطيني لاعب منتخب نجوم العرب >>
كابتن حسام غير في نص المباراه طلع قع التيشيرت ولبس لبس منتخب فلسطين >> ايوه >> وهو داخل

تكريما لهذه الحركه الجميله خد شرط الكابتن فهو لعب ككابتن منتخب فلسطين في وقت الاوقات فالراجل
بالنسبه له الموضوع ما كانش هدفه خالص مثلا ان هو

يشتت الانتباه عن اداء المنتخب ما كانش هدف ان هو ا يسجل اي موقف لا اللي يبص على تاريخه يلاقي ان ده
احسن ختام لرجل فعلا كان بيطمح ان صوته يصل للعالم في هذه القضيه ويشاء االله انه يكسب ويشاء االله

انه يصل للعالم ليس فقط عن طريق رفع العالم ولكن ايضا عن طريق لال العنصريه >> ايوه >> انتم

منحزين ضدنا >> اعتقد ان العالم بعد مرور عشرات السنين هيفتكر ان ده كان اول واحد في العالم يتكلم عن
فلسطين في المونديال كان مدرب المنتخب المصري ويفتكر ان اول واحد يقول لا العنصريه في المونديال كان
ايضا مدرب المنتخب المصري وده اعتقد تكريم اكبر بكتير من الماتش او من البطوله نفسها اتمنى ان شاء االله

المره الجايه نوصل اكتر

بس يعني >> ان شاء االله هنوصل باذن ليه

المتحدث: حسام حسن

